
Зь віцебскім сябрам партыі БНФ Аляксеем Гудзілі�
ным невядомыя правялі «прафіляктычную гутар�
ку». Ад яго запатрабавалі спыніць сваю дзейнасьць
і больш не «піярыць» БНФ. Каб малады чалавек
лепш зразумеў сказанае, яго зьбілі.

Інцыдэнт здарыўся 14 сьнежня. Аляксей Гудзілін вяр�
таўся з практыкі, ён вучыцца на зваршчыка. Па
дарозе вырашыў завітаць да свайго сябра, каб разам
пайсьці ў спартовую залю. Аднак, выйшаўшы з трам�
вая, ён змог прайсьці толькі некалькі мэтраў, пасьля
чаго быў спынены людзьмі ў цывільным.

«На вуліцы Сьмятаніна да мяне падышлі двое чала�
век. На выгляд ім было гадоў па 40�45. Сказалі, што я
павінен зь імі прайсьці. Я спытаў: “Зь якой прычыны?
Я ж не судзімы, у мяне штрафаў нават няма. За�
вошта мне кудысьці праходзіць?” Хвіліны празь дзьве
пад’ехала машына. Мяне туды пагрузілі. Гвалтоўна�
прымусова…» – распавядае партыйны актывіст.

Аляксея заштурхнулі на задняе сядзеньне аўтамабі�
ля, самі селі па абодва бакі ад яго: «Яны мне сказалі:
Навошта ты займаесься такой дзейнасьцю, піярыш
партыю БНФ?».

Потым адзін з мужчын нанёс Аляксею кулаком удар
у твар: «Зьбілі мяне. У выніку зламаны нос, закрыты
пералом. Мне сказалі, што я не павінен больш хадзіць
у БНФ, наогул піярыць яго і займацца абы�чым. “Абы�
чым” – гэта адстойваць спартовую залю? Гэта
проста абсурд!»

Спартовая заля, якую згадвае Алексей Гудзілін, зна�
ходзіцца ў раёне ДСК. Гэта адзіная трэнажорная заля
на ўвесь раён, у ёй рэгулярна займаюцца спортам не�
калькі дзясяткаў чалавек, як дарослых, гэтак і дзяцей.
На пачатку кастрычніка камунальнікі зачынілі былі
залю нібыта з прычыны яе нерэнтабэльнасьці і ска�
рацілі пасаду трэнэра (майстар спорту Аляксандар
Таболін прапрацаваў тут 17 гадоў, зь ім вырашылі не
працягваць кантракт).

Памяшканьне спартзалі ЖРЭТ зьбіраўся пераабста�
ляваць у краму ці склад. Тады Аляксей, які сам займа�
ецца там спортам цягам дзесяці гадоў, пачаў змагань�
не. Ён здолеў прыцягнуць да сытуацыі ўвагу грамадз�
касьці. Пра гісторыю з закрыцьцём залі напісалі «На�
родныя навіны Віцебска» і «Камсамольская праўда»,
быў паказаны сюжэт на тэлевізійным канале СТВ. У
выніку ЖРЭТ мусіў адступіцца – спартовую залю
зноў адчынілі, з трэнэрам працягнулі кантракт, праў�

да пакуль толькі на паўгода.

«Засмуціла тое, што калі я змагаўся за гэтую залю,
ніводзін са 120 чалавек не пагадзіўся са мною гэта
рабіць, бо я адразу сказаў, што я ад партыі БНФ.
Мне сказалі: “Гэта ж апазыцыйная партыя, нас жа
пасадзяць у турму”. Трэнэр таксама вельмі баяўся.
Ва ўсіх СМІ, якія паведамлялі пра гэта, выразалі тыя
моманты, дзе я згадваў партыю БНФ», – распавёў
Аляксей.

Хлопец кажа, што ён узьняў рэйтынг БНФ у вачох
сваіх сяброў: «Цяпер партыю БНФ ведаюць на трэ�
ніроўках, ведаюць, што вось такі чалавек ходзіць сю�
ды, трэніруецца, і ён адстаяў спартзалю сваімі сіла�
мі». Відаць, менавіта рост папулярнасьці апазыцый�
нае партыі сярод наведвальнікаў трэнажорнай залі,
да якога спрычыніўся Аляксей, і стаў прычынай яго
зьбіцьця.

Асобы, што збівалі маладзёна, імаверна, зьяўляюц�
ца супрацоўнікамі праваахоўных ворганаў. Бо, як
кажа Аляксей, яны паказалі яму нейкія пасьвед�
чаньні, але зроблена гэта было так хутка, што ён не
пасьпеў разгледзець, што ў тых пасьведчаньнях бы�
ло напісана.

У Віцебску зьбілі актывіста БНФ

Аляксей ГудзілінАляксей Гудзілін



Трое ліквідатараў аварыі на Чарно�
быльскай АЭС – жыхароў Віцебску
атрымалі ўкраінскія ўзнагароды,
выпушчаныя да 25�х угодкаў траге�
дыі. Памятным крыжам «25 гадоў
Чарнобыльскай катастрофы» быў
ганараваны Анатоль Гнеўка, стар�
шыня Віцебскай абласной арганіза�
цыі пацярпелых ад аварыі на Чарно�
быльскай АЭС. Знакі ўзнагароды
«25 гадоў гераічнага подзьвігу»
атрымалі Аляксандар Мікулін і
Сяргей Іконьнікаў.
Уручэньне ўзнагародаў стала наго�
дай пагутарыць з тымі, хто змагаўся
з наступствамі самай жахлівай тэх�
нагеннай катастрофы ў гісторыі
чалавецтва.
РРаассппааввяяддааее  ппааллккооўўнніікк  уу  ааддссттааўўццыы
ААннааттоолльь  ГГннееўўккаа,,  ббыыллыы  ккііррааўўнніікк  шшттаа��
ббуу  ппаа  ллііккввііддааццыыіі  ннаассттууппссттввааўў  ааввааррыыіі
ўў  ЧЧааррннооббыыллььссккаайй  ззооннее::

– Мы былі ў Кіеве
на 25�годзьдзе Чар�
нобыльскай ава�
рыі. Прадстаўні�
коў нас было чала�
век сем. Гэта было
летась, 26 краса�
віка 2011 году.
На 25�я ўгодкі мы
ўзнагароджаныя
былі ўкраінскім
ордэнам – «Чарно�
быльскім крыжам».
Усяго было ўзнага�
роджана пяць ча�
лавек зь Віцебску.
Пра гэта было ў га�
зэце апублікавана,
я з гэтай нагоды
нават апранаў фор�
му сваю вайско�
вую, каб узьняць
дух нашых чарнобыльцаў.
Дык вось, я хачу сказаць, што
чарнобыльскія ўзнагароды зро�
бленыя ў шмат якіх дзяржавах,
цяпер самастойных, незалеж�
ных. На сустрэчы ў Кіеве былі
прадстаўнікі зь Летувы са сваі�
мі нацыянальнымі ўзнагарода�
мі. З Арменіі былі. З Кіргізіі...
Астатнія ўсе краіны таксама
свае ўзнагароды маюць. У нас
на сустрэчы быў латыш адзін.
Дык у іх ёсьць мэдаль такі вя�
лікі, і яго варыянт, так сказаць,
у маленькім, зьменшаным выг�
лядзе. Вось ён прыехаў з такімі
ўзнагародамі... У нас такога ня�
ма, а ў іх ёсьць. Як гэта? Цяжка
зразумець.
Я зьбіраю калекцыю... Чарно�
быльскія значкі. Дык вось ты�
дзень таму мне падаравалі
значак, які да 20�годзьдзя вы�
пусьціла Нямеччына – яны
хвалююцца. Толькі мы не хва�
люемся, у нас ніякіх праблемаў
«не існуе».
Мы – адзіная дзяржава, дзе
праблемаў чарнобыльскіх «ня�
ма». І таму мэдалі нейкія, знакі
памятныя ў нас не выпускаюц�
ца. Я ня ведаю ніводнага знач�
ка, выпушчанага ў Беларусі,
прысьвечанага чарнобыльскай

тэматыцы. Вось у мяне там ёсьць –
«Беларуская ваенная акруга», але
гэта яшчэ за часамі СССР яны
выпускаліся.
Дзякуй украінцам, дзякуй расейцам,
што яны ўсё�такі нас не забываюць,
памятаюць пра нас. А Радзіма нас за�
была! Мы ім не патрэбны. Навошта
ім лішняя дакука?
Навошта? У нас праблем няма Чар�
нобыля. Нам сказалі ўсім у выступах,
што праблемы чарнобыльскія ўсе
вырашаныя. Ніякіх няма праблем.
Людзі могуць ехаць, засяляцца,
жыць, харчавацца – там, маўляў,
чыстая прадукцыя, чысьцейшая на�
ват, чым у іншых абласьцях, незабру�
джаных. Такая вось сытуацыя....
Крыўдна, вядома, што мы сваё зда�
роўе паклалі на алтар Айчыны, і Ра�
дзіма нас забыла! Забыла...

УУззььнняяттууюю  ттээммуу  ппррааццяяггввааее  ССяяррггеейй
ІІккооннььннііккааўў..  ККаалліі  ззддааррыыллаассяя  ааввааррыыяя,,
ёённ  яякк  ааффііццээрр��ххіімміікк  уу  ззввааннььнніі  ссттаарршшаа��
ггаа  ллееййттээннааннттаа  ббыыўў  ппррыыззвваанныы  зз  ззааппаа��
ссуу  іі  ппррыыззннааччаанныы  ккааммааннддззіірраамм  ууззввооддуу
ррааддыыяяццыыййннаайй  ххііммііччннаайй  ввыыввееддккіі  ўў
ббееллааррууссккіімм  ппааллккуу  ггррааммааддззяяннссккаайй  ааббаа��
рроонныы..  УУ  ттоойй  ччаасс  ппооллкк  ззннааххооддззііўўссяя  ўў
3300��ккіілляяммээттрроовваайй  ззооннее::
– Сапраўды, Украіна нас памятае,
Расея памятае. Вось у мяне ўзнагаро�
ды ёсьць расейскія – запоўнена ўсё,
пячатка расейская на пасьведчань�
нях. На ўкраінскіх – украінская пя�
чатка.
А зь беларускага боку адзінае, што ў
мяне ёсьць, – гэта ад міністра па
надзвычайных сытуацыях Рэспублікі
Беларусь грамата. І гэта ўсё. Дый гэта
атрымаў яшчэ на пачатку 1990�х га�
доў.
Яшчэ калі было 20 гадоў Чарнобылю,
дык гэтая дата тады адзначалася ў
нас, у Палацы Рэспублікі ў Менску.
Туды зьехаліся з Казахстана, з Кіргі�
зіі, з Чачні... – адусюль былі. А цяпер
на Чарнобыль забыліся.
Таму сучасных узнагарод і няма нія�
кіх. Бо ў нас жа не існуе чарнобыль�
скай праблемы. Якія могуць быць
узнагароды, калі няма праблемы?
ССввааіімміі  ддууммккаамміі  ннааккооннтт  ссттааўўллееннььнняя
ппррааддссттааўўннііккооўў  ббееллааррууссккаайй  ддззяярржжааввыы
ддаа  ччааррннооббыыллььссккаайй  ппррааббллееммыы  ппааддззяя��

ллііўўссяя  ААлляяккссааннддаарр  ММііккуулліінн..  УУ  11999966  ггоо��
ддззее  ёённ  ввууччыыўўссяя  ўў  ААккааддээмміііі  ммііллііццыыіі
ММУУСС  ССССССРР,,  ааддккуулльь  іі  ббыыўў  ннааккіірраавваанныы  ўў
ЧЧааррннооббыылльь::
– Калі прыехалі ўсе дэлегацыі ў Кіеў
– не было толькі беларускага лідэра,
нашага кіраўніка дзяржавы. Таму
што ў гэты час ён чамусьці пакрыў�
дзіўся на кагосьці і не прыехаў.
Паўстае пытаньне: хіба можна крыў�
дзіцца, калі кіраўнікі дзяржаў сла�
вянскіх прысутнічаюць і вырашаюць
агульную праблему? Гэта ж наш
агульны боль.
Што да ўзнагарод. Насамрэч ёсьць
беларуская ўзнагарода. Але яна нам
ня можа дастацца. Чаму? Зь якой
прычыны?
Вось мае таварышы распавядалі, што
ва ўсіх дзяржавах выпускаецца адна
ўзнагарода, і ўсе, хто ўдзельнічаў, ёй

узнагароджваюцца. У
нас жа ў дзяржаве
атрымліваецца так,
што ёсьць чарнобыль�
цы, якім даспадобы
ўлада, і ёсьць чарно�
быльцы, якія стаяць на
іншых пазыцыях, на
пазыцыях сусьветных,
на агульнапрызнаных
людзкіх пазыцыях.
Тыя чарнобыльцы, якія
пры ўладзе – яны самі
сябе ўзнагароджва�
юць. Калі было 25�
годзьдзе, у парлямэнце
беларускай дзяржавы
ўзнагароджаньне іш�
ло. Сярод парлямэнта�
роў, хто быў у Чарно�
былі. Іх там было ня�
шмат, але былі. Гэта ў
Інтэрнэце ёсьць ін�

фармацыя, яна даступная.
Я вось зараз паглядзеў, па цяпераш�
няй кадэнцыі, хто ўзначальвае камі�
сію чарнобыльскую, хто сябры камі�
сіі. Ніхто зь іх у Чарнобылі ня быў. Але
яны вырашаюць праблемы чарно�
быльцаў. Нашы праблемы выраша�
юць людзі, якія зусім не знаёмыя з гэ�
тымі праблемамі і нічога ня ведаюць.
ЗЗаарраазз  ддззяярржжаавваа  ллааддззііццьь  ааббммеенн  ппаа��
ссььввееддччааннььнняяўў  ччааррннооббыыллььццааўў,,  ппааввееддаа��
мміілліі  ссууррааззммооўўццыы..
ААннааттоолльь  ГГннееўўккаа::
– Мы, вядома, не зусім з гэтым аб�
менам згодныя. Бо мы былі ліквідата�
рамі, а сталіся пацярпелымі ўсяго
толькі.
Ідуць заклікі: «Давайце, мяняйце да�
кумэнты, інакш з 1 студзеня вам ні�
чога плаціць ня будуць, ільготы ўсе
будуць скасаваныя – хто не абмя�
няў». А абмяняла ўсяго недзе каля 60
адсоткаў. То бок 40 адсоткаў – гэта,
мабыць, тыя, хто сышлі ў іншы сьвет
альбо наогул не жадаюць з гэтым
зьвязвацца. Хутчэй за ўсё, адсоткаў
30 сышло ў іншы сьвет.
ССяяррггеейй  ІІккооннььннііккааўў::
– Улады лічаць, што няма ліквідата�
раў ужо. У Віцебску, наогул у Белару�
сі ўжо нават няма такога клясу – лю�
дзей, якія былі на ліквідацыі. Вось
значак – «Удзельнік ліквідацыі ава�ЗЗЗЗ

рыі», яго за савецкім часам усім лік�
відатарам давалі. Дык гэты значак ужо
можна не адзяваць, гэта проста рэ�
ліквія будзе. Ужо няма ліквідатараў...
ААлляяккссааннддаарр  ММііккуулліінн::
– Так, цяпер усе мы будзем ужо не
ліквідатары, а пацярпелыя. Цяпер ня
будзе розьніцы паміж ліквідатарамі і
перасяленцамі. Але розьніца ж
ёсьць. Бо перасяленцы – гэта людзі,
якім няшчасьце звалілася на галаву,
іх умомант узялі, перасялілі. Яны
кампэнсацыю атрымалі грашовую за
тое, што яны страцілі. А мы, ліквіда�
тары, згубілі здароўе, кампэнсацыю
мы не атрымалі.
ППыыттааннььннее  ппрраа  ллььггооттыы  ллііккввііддааттааррыы
ўўссппррыыммааююццьь  зз  ггііррооннііяяйй..
ААннааттоолльь  ГГннееўўккаа::
– Ільготы? Я скажу, якія льготы на�
самрэч. Мае дзеці могуць па�за чар�
гой быць прынятыя ў дзіцячыя ясьлі,
у дзіцячы садок і па�за конкурсам па�
ступіць у навучальныя ўстановы Бе�
ларусі.
Засталіся яшчэ льготы такія, як на�
прыклад адпачынак у зручны для па�
цярпелага час.
Што тычыцца грашовага складніку,
дык дзесьці адсоткаў 5�10, у залеж�
насьці хто калі быў, да пэнсіі дадаюць.
Такія вось ільготы. То бок у нас праб�
лем быццам бы няма, у нас усё добра
ідзе і разьвіваецца. Але я хачу заўва�
жыць, што колькасьць ракавых, ан�
калягічных захворваньняў у нас па�
вялічваецца і ўзрастае.
І яшчэ. Бываючы ў паліклініцы, – а ў
мяне куча ўсялякіх захворваньняў, і
я мушу раз на месяц, як мінімум, на�
ведваць эндакрыноляга, у мяне была
апэрацыя на шчытападобцы, і тэра�
пэўта – дык вось, знаходзячыся ў
чарзе, я часам карыстаюся такой іль�
готаю як наведваньне лекара па�за
чаргой. І тое, гляджу, каб там не было
бабулек, удзельнікаў вайны, якім па
90 ужо гадоў.
ННааккооннтт  ммээддыыччннааггаа  ааббссллууггооўўввааннььнняя
ррааззвваажжааее  ССяяррггеейй  ІІккооннььннііккааўў::
– У нас тут у Віцебску быў філіял ін�
стытуту радыяцыйнай мэдыцыны.
Калі новы будынак гэтага інстытуту
адкрывалі, на адкрыцьцё прыяж�
джаў Лукашэнка. Маўляў, дзяржава
мае клопат аб ліквідатарах, аб чарно�
быльцах, аб перасяленцах, усё добра...
Мінуў час. Тут прыходжу, а мне ка�
жуць: «Сяргей, усё, вазьмі сваю кар�
тку». – «У чым справа?» – «Косінец
забірае будынак». – Я кажу: «Як за�
бірае?» – «А вось так, пад клініку
мэдунівэрсытэту».
Я тады запісаўся на прыём да прад�
стаўніка прэзыдэнта па Віцебскай
вобласьці. Ну што, прыйшоў да яго,
распавёў пра сытуацыю, паперу на�
ват падаў. «Маўляў, – кажу, – так
вось, зачыняюць». – «А як на гэта
глядзіць губэрнатар?» – Кажу: «У
губэрнатара трэба запытацца, але мы
ўсе супраць таго, каб зачынілі».
Але што карысьці, хто нас будзе слу�
хаць? Гэта ўжо недзе ў 2005�2006 го�
дзе былі пляны такія, каб чарнобыль�
скую праблему выняць поўнасьцю з
жыцьця Беларусі.
Цяпер застаўся Гомельскі рэспублі�
канскі навукова�дасьледчы інстытут
радыяцыйнай мэдыцыны. Дык туды

яшчэ патрап! Туды ня трапіш. Ад�
мысловае накіраваньне трэба туды...
Калі Лукашэнка прыяжджаў, усё ка�
заў, што ў нас вельмі шмат перася�
ленцаў, што пра наша здароўе клапо�
цяцца і ўсё такое. Ну вось і клопат...
Цяпер нават каб ультрагукавое да�
сьледаваньне зрабіць унутраных
ворганаў чарнобыльцам – я інвалід
Чарнобыля – гэта трэба месяца паў�
тара�два чаргу чакаць, каб зрабілі гэ�
тае дасьледаваньне. «Усё на дабро
чалавека»...
Інстытут зачынілі... У мяне ў паліклі�
ніцы ля ўваходу напісана, хто мае пра�
ва ісьці па�за чаргой. Я пайшоў. Бо
патэлефанавалі мне: трэба прайсьці
мэдкамісію. Я прыходжу, кажу: «трэ�
ба мне мэдкамісію прайсьці, трэба та�
лён туды, туды». – «Няма талёнаў!».
Ну няма талёнаў, ня трэба. Я разьвяр�
нуўся, да загадчыка паліклінікі пай�
шоў... Пакуль ты некуды ня сходзіш
– нічога, ніхто нікому не патрэбен.
Толькі рукой махнуць засталося...
ННаа  ддууммккуу  ААннааттоолляя  ГГннееўўккіі,,  ттааккооее
ссттааўўллееннььннее  ддззяярржжааввыы  ддаа  ттээммыы  ЧЧаарр��
ннооббыылляя  ннааўўппрроосстт  ззььввяяззааннааее  зз  ббууддааўў��
ннііццттвваамм  ААссттррааввееццккаайй  ААЭЭСС::
– Таму нібыта і няма ў нас ніякай
чарнобыльскай праблемы, каб пры�
тупілася пільнасьць народу. Я заўсё�
ды паўтараю, што для таго, каб пабу�
даваць станцыю, трэба спачатку
адпрацаваць варыянты разьвіцьця
сытуацыі ў выпадку яе аварыі. Гэтага
нічога ня робіцца...
Наколькі ведаю, у Астравецкім раёне
ствараюцца часткі ўнутраных вой�
скаў. Але гэта для аховы. А што для
ліквідацыі наступстваў? Лічу, што
там нічога няма. І калі нешта адбу�
дзецца, узьнікне сытуацыя накшталт
Чарнобыля, дык усё, што мы зьве�
далі, паўторыцца. Таму і выбралі мес�
ца ля мяжы, каб умяшаліся іншыя
дзяржавы. Гэта палітыка...
ССууппррааццьь  ббууддааўўннііццттвваа  ААЭЭСС  уу  ААссттррааўў��
ццыы  ввыыккааззввааееццццаа  іі  ССяяррггеейй  ІІккооннььннііккааўў::
– Са мною на першым зьезьдзе саю�
зу «Чарнобыль» быў прафэсар Лепін
Георгій Фёдаравіч, наш віцебскі фі�
зык. Дык вось у яго ў газэце быў ар�
тыкул «Атаму не бывае мірным».
Атам не бывае мірным – як ты ні
круціся, як ні варочай – атам ёсьць
атам. Ён непрадказальны.
Атамная станцыя. Расея, правільна,
яна згодная: няхай беларусы буду�
юць атамную станцыю на сваёй тэ�
рыторыі. Усё адно электраэнэргію
яны будуць забіраць. Але для нас
электраэнэргія таньнейшай ня стане.
Пабудуюць атамную станцыю, па�
будуюць яшчэ дзьве гідраэлек�
трастанцыі – у раёне Полацку і ў ра�
ёне Бешанковіч. Але мы як плацілі 70
рублёў за кіляват, дык к таму часу,
мабыць, будзем плаціць170.
Я ня ведаю, якога кшталту станцыю
пабудуюць у Астраўцы, што там бу�
дзе. Нам, мабыць, не дажыць да тых
часоў. Але я супраць будаўніцтва.
Супраць мірнага атаму, які мірным
не бывае.
ННаа  ддууммккуу  ААлляяккссааннддрраа  ММііккууллііннаа,,  ппеерршш
яякк  ббууддааввааццьь  ААссттррааввееццккууюю  ААЭЭСС,,
ттррээббаа  ааттррыыммааццьь  ууррооккіі  зз  ЧЧааррннооббыылляя::
– Нам кажуць, эканамічны прагрэс
патрабуе ад дзяржавы таго, што яна
павінна быць незалежнай. Таму, ка�

жуць, будуецца атамная электра�
станцыя ў Астраўцы. З аднаго боку
прагрэс ёсьць прагрэс. Нікуды не па�
дзецца. Добра будзе ці дрэнна ў выні�
ку – гэта даведаемся потым.
Але ёсьць урокі. Якія ўрокі ўзятыя?
Уявім, што пабудавалі атамную элек�
трастанцыю, запусьцілі, працуе. Зда�
рылася штосьці. Хто пойдзе гэтае
штосьці потым ліквідаваць, бачачы
такое нэгатыўнае стаўленьне да нас?
Ды ніводзін вайсковец ня пойдзе. Бо
жыцьцё – гэта найдаражэйшае, што
чалавеку дадзена. А што ён атрымае,
калі будзе ліквідатарам? Непавагу,
бяздушнасьць – тое, што маем ця�
пер мы.
ВВііццееббссккііяя  ччааррннооббыыллььццыы  ллііччааццьь,,  шшттоо
ннаамм  ёёссььццьь  ччааммуу  ппааввууччыыццццаа  ўў  ссууссееддннііхх
ккррааііннаахх,,  уу  ттоойй  жжаа  РРаассееіі::
ССяяррггеейй  ІІккооннььннііккааўў::
– Я сам родам з Расеі, з Карэліі. І
вось я прыяжджаю ў Карэлію. У Ка�
рэліі ёсьць такі горад Пудаж. Дык
вось першым сакратаром райкаму
партыі там быў Вася Малікаў. І
там ён паставіў помнік. Жы�
вым і мёртвым чарнобыльцам.
У памяць. Я ня ведаю, колькі
там чалавек было з Карэліі ў
Чарнобылі, але ведаю, што лю�
дзі таксама былі прызваныя ад�
туль на ліквідацыю наступстваў
аварыі. І там пра іх памятаюць.
ААннааттоолльь  ГГннееўўккаа::
– Я быў у Ленінградзе. І зае�
хаў да свайго дзядзькі, яму 86
гадоў. Ён кажа: «Хадзем, я табе
пакажу чарнобыльскі помнік».
У іх у мікрараёне чарнобыльскі
помнік. Дзядзька падыходзіць,
капялюш зьняў. «Давай, – ка�
жа, – пасядзім тут на лаўцы
каля гэтага помніку». Гляджу:
людзі спыняюцца ля помніку.
Падыходзяць мужыкі, хто
перажагнаецца, хто капялюш
зьніме. У нас жа вось гэткіх
праблем няма....
ЛЛііккввііддааттааррыы  ўўппээўўннеенныыяя,,  шшттоо
ппааддооббнныы  ппооммнніікк  ппааввііннеенн  ббыыццьь  іі
ўў  ВВііццееббссккуу::
ААннааттоолльь  ГГннееўўккаа::
– У свой час я выступаў і пра�
сіў, каб калі няма грошай у
дзяржаве і вобласьці паставіць
помнік чарнобыльцам, дык да�
вайце пакладзем камень хаця
б, і на камні на адным баку над�
піс зробім: «Тут будзе помнік
чарнобыльцам, пацярпелым ад
аварыі, і ліквідатарам». – Дык
рэакцыі на маю прапанову нія�
кай.
ААлляяккссааннддаарр  ММііккуулліінн::
– На беразе ракі Віцьбы азда�
раўленча�спартовы комплекс
ёсьць, там выспа маецца. Мы
хочам выйсьці з ініцыятывай,
каб там, у парку, паставіць
знак памяці пра чарнобыль�
скую трагедыю. І, як напры�
клад, выспа сьлёз у Менску
ёсьць афганская, тут – выспа
сьлёз памяці чарнобыльцаў.
Для чаго гэта патрэбна? Ну, ра�
зумееце, гэта памяць, якая па�
трэбная жывым. Патрэбная
для таго, каб выхаваць у лю�
дзях ахвярнасьць, каб быў
прыклад станоўчы... ЗЗЗЗ

Традыцыйна 10 сьнежня, у Міжнародны дзень
правоў чалавека, вызначылі найлепшых жур�
налістаў, адвакатаў і праваабаронцаў. Правааба�
ронцам году назвалі Любоў Кавалёву. Маці Ўла�

дзіслава Кавалёва ўшанавалі ўзнагародаю за «аба�
рону сына, абвінавачанага ў зьдзяйсьненьні тэр�
акту ў менскім мэтро і пасьля расстралянага, і за
барацьбу супраць сьмяротнага пакараньня».

«На гэта пакладзенае жыцьцё майго сына. Цягам
усяго часу мяне падтрымлівалі людзі, і, каб ня
гэта, мне было б значна цяжэй. Дзякуючы гэтаму
падтрыманьню я яшчэ жыву, я яшчэ штосьці магу
рабіць. Ці ёсьць у нас яшчэ правы? Па�мойму, у
нас ужо даўно іх забралі. У любых справах ідуць
толькі адпіскі», – зазначае Любоў Кавалёва. Жан�
чына будзе надалей змагацца за адмену сьмя�
ротнага пакараньня ў Беларусі і за рэабілітацыю
імя свайго сына.

Адвакатамі году назвалі Алівіну Дрыго і Аліну
Шостак, якія ў судох баранілі актывістаў «Ма�
ладога фронту». Журналіст году – Андрэй Пачо�
бут.

Затрыманых у Віцебску актывіс�
таў БХД Станіслава Лаўрэнава і
Аляксея Кішчука абвінавацілі ў
дробным хуліганстве � “нецэнзур�
най лаянцы”. Затрыманьне адбы�
лося 19 сьнежня каля 11 раніцы.

Супрацоўнікі ДАІ спынілі машы�
ну, якой кіраваў Станіслаў Лаўрэ�
наў, але чамусьці сталі правяраць
дакумэнты і ў Аляксея Кішчука. У
яго не было пры сабе пашпарту, і
хлопца павезьлі ў міліцыю, каб
спраўдзіць асобу. Але там адразу
склалі пратаколы, нібыта абодва
“лаяліся матам”, а Станіслаў Лаў�
рэнаў нібыта не падпарадкоўваўся
патрабаваньням супрацоўнікаў

міліцыі.

“Нічога такога не было. Мы
ехалі набываць падарунак
сябру на дзень народзінаў.
Машыну спынілі, сталі пра�
вяраць дакумэнты Станіс�
лава, потым мае. Потым на
ягонай машыне ён паехаў у
пастарунак з супрацоўнікамі
міліцыі, а мяне павезьлі асоб�
на. У Першамайскім РАУС
нас трымалі больш за тры га�
дзіны, потым павезьлі ў Пер�
шамайскі райсуд, каб судзіць
за хуліганства. Але суду не
было, нас завезьлі ў ізалятар

часовага ўтры�
маньня, і ніхто ня
кажа, на якой пад�
ставе нас тут тры�
маюць”, � распа�
вёў Аляксей Кі�
шчук.

Ноч Аляксей Кі�
шчук і Станіслаў
Лаўрэнаў правялі
ў ізалятары ча�
совага ўтрымань�
ня, адкуль 20
сьнежня іх зноў
прывезьлі ў суд.
На гэты раз пра�
цэс адбыўся.
Судзьдзя Першамайскага рай�
суду Валянціна Кісьмярошкіна
ўзяла пад увагу паказаньні
сьведкаў�міліцыянтаў, якія зая�
вілі, што двое віцебскіх прыхіль�
нікаў БХД іх нецэнзурна абра�
жалі. Суд над двума актывістамі
праходзіў у габінэце судзьдзі, ім
прысудзілі штрафы па 3 базавыя
велічыні.

Гэтая акалічнасьць дае падставы
меркаваць, што затрыманьне Лаў�
рэнава і Кішчука было прэвэн�
тыўным, лічыць каардынатарка
аргкамітэту па стварэньні партыі
БХД Тацьцяна Севярынец:

«Іх адсочвалі з самага ранку, Аляк�
сей і Станіслаў распавядалі, што за
імі езьдзілі міліцэйскія машыны.
Станіслава, які быў кіроўцам, ДАІ
яшчэ аштрафавала на 650 тысяч за
пратэрмінаваны тэхпашпарт, але
гэта ўжо іншая справа… Я думаю,
хлопцаў адмыслова трымалі пад
вартай амаль суткі, пакуль было 19
сьнежня — каб ня зладзілі нейкай
акцыі да ўгодкаў Плошчы. Дарэчы,
супрацоўнікі Першамайскага
РАУС канфіскавалі з машыны
мядзьведзіка з плякатам „Будучы
прэзыдэнт“ ды так і не аддалі,
нават пасьля суду».

Бюлетэнь “За правы чалавека” выдаецца праваабаронцамі Віцебскага рэгіёну.

Наклад 299 асобнікаў.

Пры падрыхтоўцы бюлетэня выкарыстоўваліся матэрыялы сайта http://prava.vitebsk.cc і іншыя Інтэрнэт%рэсурсы.ЗЗЗЗ

Ізноў у Віцебску апазыцыянэры
“нецэнзурна лаяліся” 

Любоў Кавалёва � праваабаронца году

Любоў КавалёваЛюбоў Кавалёва

Т. Севярынец, Т. Севярынец, С. С. ЛаЛаўрэнаў, А.Кішчукўрэнаў, А.Кішчук

